ՀԻՄՆԱՎՈՐՈՒՄ
 
  «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՓԱԽՍՏԱԿԱՆ ՃԱՆԱՉՎԱԾ  ԱՆՁԱՆՑ ԲՆԱԿԱՐԱՆԱՅԻՆ ԱՊԱՀՈՎՈՒԹՅԱՆ  ԾՐԱԳԻՐԸ  ՀԱՍՏԱՏԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1.Անհրաժեշտությունը
ՀՀ-ում  ապաստան հայցող  անձանց  թիվը    տարեկան  միջինում կազմում  է  շուրջ 270 անձ։ Այդ  թիվն  առանձին  տարիներին՝    տարածաշրջանում  առկա  հակամարտություններով պայմանավորված   աճում  է։  Այսպես՝  սիրիական ճգնաժամի  հետևանքով  2012թ.-ին  ՀՀ-ում  ապաստան հայցող  անձանց  թիվը հասել  է  579-ի, իսկ 2013-ին՝ 320-ի։  Ակնհայտ  է  աճի  միտումը   նաև  2022թ.-ին՝  Ուկրաինայում  տեղի  ունեցող  իրադարձությունների  հետևանքով։  2022թ.   առաջին  6  ամիսների  ընթացքում արդեն Հայաստանի  Հանրապետությունում ապաստանի  հայց  են  ներկայացրել   320  անձինք, որոնցից  213-ը  Ուկրաինայի  քաղաքացիներ  են։ 
[bookmark: _GoBack]ՀՀ-ում տարեկան միջին հաշվով փախստական են ճանաչվում և ապաստան են ստանում շուրջ 150 անձինք: Հայաստանի Հանրապետությունում ապաստան ստացած և փախստական ճանաչված անձինք հանդիսանում են ինտեգրման քաղաքականության նպատակային հիմնական խմբերից մեկը: Նրանց ինտեգրման տեսանկյունից ամենակարևորը Հայաստանում ժամանակավոր բնակության համար կացարանի խնդրի լուծումն է,  քանի   որ  այդ  անձինք  փախստական ճանաչվելուց  հետո  հնարավորություն  չունեն  ինքնուրույն լուծել իրենց  կացարանի հարցը, նրանց  անհրաժեշտ  է որոշակի ժամանակ հայոց լեզուն  սովորելու և աշխատանք  գտնելու  համար, որից  հետ  միայն  նրանք  կարող  են    քայլեր  ձեռնարկել   կացարանի ձեռք  բերման  ուղղությամբ։  
Հայաստանի Հանրապետությունում ապաստան ստացած և փախստական ճանաչված անձանց կացարանի խնդիրը մասամբ լուծվում   է Հայաստանի  Հանրապետության  տարածքային կառավարման և ենթակառուցվածքների նախարարության  միգրացիոն ծառայության «Հանրակացարաններ» պետական ոչ առևտրային կազմակերպության սպասարկման ենթակա սոցիալական տներում (այսուհետ՝ Սոցիալական տներ)  նրանց ժամանակավոր  կացարան  տրամադրելու  միջոցով։ Սոցիալական  տներում  իրատեսական  է   բնակեցնել նշված 150 անձանց մեկ  երրորդին, իսկ մնացած  100 անձի (շուրջ 40 ընտանիք) համար կացարանով  ապահովումը  հնարավոր է իրականացնել  բնակարանի  վարձակալության  փոխհատուցման միջոցով:
Ծրագրի նպատակն է, Հայաստանի Հանրապետությունում ապաստան ստացած և փախստական ճանաչված՝  ժամանակավոր կացարանի սուր խնդիր ունեցող  և  կյանքի դժվարին  իրավիճակում  հայտնված անձանց Սոցիալական տներում   բնակեցնելու անհնարինության դեպքում, բնակարաններ վարձակալելու համար փոխհատուցման  տրամադրման  ճանապարհով,   նպաստել  այդ  անձանց   բնակարանային  հիմնախնդրի  լուծմանը։ 
ՀՀ-ում փախստական ճանաչված  անձանց կացարանով  ապահովումն  իրականացվում էր «Հայաստանի Հանրապետությունում փախստական ճանաչված և ապաստան ստացած անձանց բնակարաններ վարձակալելու համար փոխհատուցման տրամադրման ընթացակարգին հավանություն տալու մասին» ՀՀ կառավարության 2017 թվականի դեկտեմբերի 28 N 54  արձանագրային որոշման հիման վրա։
Հաշվի առնելով Հայաստանի Հանրապետության վարչապետի աշխատակազմի ղեկավարի թիվ № 02/10.20/26829-2021 հանձնարարականի  պահանջն առ այն, որ  անհրաժեշտ  է    Կառավարության արձանագրային որոշումները վերաձևակերպել այլ իրավական ակտերի ձևաչափով և համապատասխան  նախագծերը ներկայացնել  վարչապետի աշխատակազմ,  մշակվել  է «Հայաստանի  Հանրապետությունում փախստական ճանաչված  անձանց բնակարանային ապահովման  ծրագիրը  հաստատելու մասին»  ՀՀ  կառավարության  որոշման  նախագիծը:

2.Տվյալ բնագավառում իրականացվող քաղաքականությունը

Տվյալ բնագավառում իրականացվող քաղաքականությունը միտված է օժանդակելու ՀՀ-ում փախստական ճանաչված անձանց ինտեգրմանը՝ նրանց ժամանակավոր կացարանով ապահովելու   միջոցով։

3.Կարգավորման նպատակը և բնույթը

Կարգավորման նպատակն է ապահովել ՀՀ կողմից մարդու իրավունքների վերաբերյալ միջազգային մի շարք փաստաթղթերով ստանձնած պարտավորությունների կատարումը` Հայաստանի Հանրապետությունում փախստական ճանաչված  անձանց ինտեգրման  միջոցով  ապահովելով հասարակության  համերաշխությունն  ու կայունությունը և խուսափելով մարգինալ խավերի առաջացումից: 

4.Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ տարածքային կառավարման և ենթակառուցվածքների նախարարության միգրացիոն ծառայության կողմից:

5.Ակնկալվող արդյունքը

Նախագծի ընդունման դեպքում հստակ սահմանված կլինեն Հայաստանի  Հանրապետությունում փախստական ճանաչված   անձանց   կացարանով  ապահովման մեխանիզմները  և միջոցները: 

6.Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Հայաստանի  Հանրապետությունում փախստական ճանաչված    անձանց բնակարանային ապահովության ծրագիրը հաստատելու մասին»  ՀՀ կառավարության որոշման նախագծի ընդունման դեպքում Հայաստանի Հանրապետության պետական բյուջեում եկամուտները և ծախսերը չեն ավելանա (ծախսերը նախատեսված են ՀՀ 2022թ․ պետական բյուջեում)։  

7.	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագիծը բխում է ՀՀ Կառավարության 2021թ. օգոստոսի 18-ի N 1363-Ա որոշման Հավելվածով հաստատված ՀՀ կառավարության 2021-2026թ ծրագրի 4.2 բաժնի 6-րդ կետից, որի համաձայն Կառավարության առաջնահերթություններից է ՀՀ-ում ապաստան հայցող օտարերկրյա քաղաքացիների և քաղաքացիություն չունեցող անձանց ընդունման մեխանիզմների կատարելագործումը: Այդ  համատեքստում մշակվելու  է  «Փախստականների  և  ապաստանի  մասին»  ՀՀ  օրենքում փոփոխություններ  և լրացումներ  կատարելու մասին» ՀՀ  օրենքի նախագիծ,  որում հստակ ամրագրվելու  են ՀՀ-ում փախստական ճանաչված  և ապաստան ստացած  անձանց   ինտեգրման  նպատակով պետության  կողմից  իրականացվելիք    միջոցառումները, այդ  թվում   ժամանակավոր կացարանով ապահովելու  նպատակով ֆինանսական միջոցների  տրամադրումը։


